Poligonometriya punktlarini joyiga o’rnatish va loyiha tuzish 
Reja: 
1. Ishni tashkil etish. 
2. Loyihani tuzish 3. Poligonometriya yo’llarini hisoblash aniqligi. 
4. Poligonometriya punktlarining rekognossirovkasi. 5. Poligonometriya punktlarini o’rnatish. 
Tavsiya etiladigan adabiyotlar: A1;A2;A;3; Q1;Q2;Q3;Q8; I1;I3;I4; 
 
Poligonometriya ishlari quyidagi jarayonlardan iborat: 
1) loyiha tuzish; 
2) poligonometriya yo’llari punktlari va trassalar rekognossirovkasi; 
3) belgilarning o’rnatilishi va markazlarning quyilishi; 
4) burchaklarni o’lchash; 
5) masofa o’lchash; 
6) yuqori sinf va razryad davlat geodezik yo’llari punktlariga bog’lash  
7) dala o’lchash natijalarini qayta ishlash; 
8) taxminiy hisob-kitoblar va dala o’lchash natijalari aniqligini baxolash; 
9) tenglashtirish hisoblari va olingan natijalarni aniqligini baholash; 10) katologlar tuzish; 11) texnik hisobot tuzish. 
Loyihalashdan asosiy maqsad, berilgan topshiriqga javob beruvchi variantni tanlash va uni amalga oshirishda minimal ishchi kuchi va pul mablag’i talab etilsin. 
Loyihalashdan oldin territoriya chegarasi aniqlanadi, yo’llar va bog’lanish vositalari haqida ma’lumotlar to’planadi, joyning fizik-geografik va geomorfologik, gidrologik tekshiruvlari o’rganiladi. Ushbu joy uchun bajarilgan 1:25000 va undan yirik topografik kartalar yig’iladi va o’rganilib chiqiladi. 
Poligonometriya yo’llari alohida ko’rinishda loyihalanadi. Ular ikki tayanch punktga tayanadi. 
4 sinf 1 va 2 razryad poligonometriya yo’llarini loyihalash ochiq joylarda 
1:25000 masshtabda bajariladi. Qurilishlar bo’lgan joylarda 1:10000 masshtabda bajariladi. 
Kartaga dastlab, obyekt territoriyasidagi berilgan punktlar chiziladi. Yo’llarni o’tkazishda, ayniqsa, ishni olib borishdagi burchak va masofa o’lchashlar qulay bo’lishi hisobga olinadi. Shuning uchun, yo’llarni tanlashda, yo’llar bo’ylab yoki ularning yonidan, daryo vodiylari bo’ylab, o’rmondagi so’qmoqlardan foydalaniladi. Poligonometrik belgilar shudgor, botqoq joylarga o’rnatilmaydi. 
Loyiha ishlab chiqarilgandan keyin ishlar hajmi hisoblanadi, asbobga bo’ladigan talablar, material, transport, texnik personallar va ishchi kuchi aniqlanadi. Bular asosida harajatlar smetasi, ishni tashkillashtirish rejasi tuziladi. 
Kartada loyihalangan poligonometriya yo’llarining oldindan kutilayotgan aniqligini hisoblash kerak. Bunda kartadan yo’l uzunligi S, L, , yo’llar soni n, burchaklar soni n+1 yo’lning smax va smin uzunliklari; yo’lning o’rtacha so’rt ko’chirib olinadi (8-rasm). 
Har qanday yo’l uchun hisob ishlari uning formulasiga qarab o’rnatiladi. Buning uchun egilganlik darajasi kriteriyasi qo’llaniladi. 

Agar oxirgi nuqta To ning vazni PТo  L1 qabul qilinsa, unda, o’rta nuqta Ye quyidagicha aniqlanadi. 

     hosil bo’ladi. 
Topografik karta bo’yicha tuzilgan poligonometriya to’rlari loyihasini joyida tekshirish, aniqlash, to’ldirish va tuzatish uchun rekognossirovka o’tkaziladi. Dala rekongnossirovkasi ishlari ikki bosqichda olib boriladi. 
Birinchi bosqichda topografik karta nashrdan chiqqandan keyin ushbu joyda o’zgarishlar bo’lgan-bo’lmaganligi aniqlanadi. Shunig bilan birgalikda punktlar orasidagi ko’rish bog’liqligi tekshiriladi. Bunda vizir nurini to’siqdan 0,5 m masofada o’tishi ta’minlanishga e’tibor beriladi. Rekognossirovka bosqichida sezilarli o’zgarishlar bo’lsa, loyihada bular inobatga olinadi. 
Rekognossirovkaning ikkinchi bosqichida poligonometriya loyihasi naturaga ko’chiriladi. Bunda poligonometriya punktlari joyi tanlanadi. 
Qurilgan territoriyalarda va aholi punktlarida poligonometriya punktlari uchun poydevorlar, beton yoki g’isht bino inshootlarning devorlarini tanlash mumkin. 
Grunt markazlarini o’rnatishda yer osti kommunikasiyalarini e’tiborga olish kerak. 
Tanlangan joylarda dastlab vaqtinchalik markazlar: qoziqlar, metall shtirlar va boshqalar mahkamlanadi. Ularni doimiy predmetlarga bog’lash abrislari tuziladi. Doimiy markazlarni o’rnatishda o’lchamlar aniqlanadi. 
Poligonometriya yo’li va to’ri punktlari joyida markazlar va belgilar bilan mahkamlanadi. 
Geodezik punktlarning markazlari punktning joyini aniq belgilash va uning uzoq muddat saqlanishi uchun xizmat qiladi.. Markazlar har xil qurilmalarga ega va grunt xarakteri, muzlash chuqurligiga qarab tiplarga bo’linadi. Markazlar betondan yoki beton qorishma bilan to’ldirilgan metall trubadan tayyorlanadi. Beton blok yoki trubaga maxsus cho’yan markalar yopishtiriladi, uning o’rtasida teshikli yoki xochli yarim sfera bor. 
4-sinf maxsus poligonometriya punktlari joyida 9-rasmdagidek o’rnatiladi. 9,arasmda 5 tip grunt reperi, 9,b-rasmda esa 6 tip grunt reperi ko’rsatilgan. 
Tashqi belgilar. Gorizontal yo’nalishlar va vertikal burchaklarni kuzatishlarda hamda punktlar orasidagi masofani svetodalnomerlar bilan o’lchashda to’g’ri ko’rish imkoni bo’lishi kerak. Buni ta’minlash uchun poligonometriya punktlariga tashqi belgilar o’rnatiladi. Ular quyidagi tiplarga bo’linadi. tur, oddiy piramida, piramida-shtativ. 
Tur (10-rasm) toshli, g’ishtli, betonli yoki temirbetonli, balandligi 1,2 m bo’lgan ustundan iborat. Ular markalar ustida o’rnatiladi. 
Piramida-shtativlar (9-rasm) uch qirrali va to’rt qirrali bo’lishi mumkin. 

9-rasm. 
Tozalangan asfalt yoki yer yuzasi 
3 sm li sementqќorishmasi qatlam 
Kesilgan to’rt qirrali piramida ko’rinishidagi monolit beton 
Qopqoqli cho’yan qalpoq 
Tozalangan asfalt yoki yer yuzasi 
Korroziyaga qarshi qatlami Sement qorishmada mahkam lash 
Beton qorishma quyish 
Beton balka yoki terilgan isht 
Kesilgan to’rt ќirrali piramida ko’rinishidagi monolit beton 
35-60 mm 
Metall truba 

	10-rasm. 	11-rasm. 
Tayanch iboralar. Loyiha tuzish, rekognossirovka, belgilarni o’rnatish, burchaklarni o’lchash, masofa o’lchash, davlat geodezik to’rlari punktlariga bog’lash. 
Nazorot savollari 1. Poligonometriyada bajariladigan ishlarni aytib bering? 
2. Loyiha tuzishda nimalarga e’tibor beriladi? 
3. 4-sinf 1 va 2 razryad poligonometriya yo’llari ochiq va qurilish joylarida qanday masshtablarda bajariladi? 4. Poligonometriya yo’lining o’rta nuqtasi Ye ning vazni qanday topiladi? 
5. Rekognossirovkani tushuntiring? 
6. Poligonometriya punktlari qanday o’rnatiladi? 

